
Parivradmananam

ಪರಿವ್ರಾಡ್ಮನನಂ

.. ಶ್ರೀರಾಮ ಸಮರ್ಥ ..

ಪ್ರಥಮಪ್ರಕರಣಂ
ಮಯ್ಯನಂತಸುಖಾಂಭೋಧೌ ಬಹುಧಾ ವಿಶ್ವವೀಚಯಃ .
ಉತ್ಪದ್ಯಂತೇ ವಿಲೀಯಂತೇ ತೇನ ಮೇ ನ ಪೃಥಕ್ ಸ್ಥಿತಿಃ .. 1..
ಕ್ಷೀರೇ ಕ್ಷೀರಂ ಯಥಾ ಕ್ಷಿಪ್ತಮಮೃತೇ ಹ್ಯಮೃತಂಚ ವಾ .

ಸಂಯುಕ್ತಮೇಕತಾಂ ಯಾತಿಯಥಾಽಹಂ ಮಯ್ಯನಂತತಾಂ .. 2..

ಬ್ರಹ್ಮಾವಿಷ್ಣುಮಹೇಶಾದ್ಯಾಃ ದೇವಾ ವಾಣ್ಯಾದಿದೇವತಾಃ .
ಮದ್ರೂಪೇಣೈವ ಚಿದ್ವ್ಯೋಮ್ನಿ ರಾಜಂತೇ ಭೇದವರ್ಜಿತಾಃ .. 3..
ಮಾಯಾಕೢಪ್ತೌ ಬಂಧಮೋಕ್ಷೌ ನ ಸ್ತಃ ಸ್ವಾತ್ಮನಿ ವಸ್ತುತಃ .
ಯಥಾ ರಜ್ಜೌ ನಿಷ್ಕ್ರಿಯಾಯಾಂ ಸರ್ಪಾಭಾಸವಿನಿರ್ಗಮೌ .. 4..

ಯತ್ರೈಷ ಸಕಲೋ ಭಾಸೋ ದರ್ಪಣಾಂತಃ ಪುರಂ ಯಥಾ .

ತಚ್ಚಿನ್ಮಾತ್ರೋಽಹಮತ್ಯಚ್ಛಃನಿರ್ವಿಕಾರಸ್ವಭಾವವಾನ್ .. 5..

ಯಥಾ ಪಿಪೀಲಕಾಶ್ವಾಸೈಃ ಮೇರುಶ್ಚಲತಿ ನೋ ಕ್ವಚಿತ್ .

ಮಾಯಾಕಾರ್ಯೈಸ್ತಥಾ ನಾಹಂ ಕಿಂಚಿತ್ಕ್ವಚಿದಪಿ ಚ್ಯುತಃ .. 6..
ಅಪಿ ಶೀತಶುಗರ್ಕೋಽಪಿ ಅಪ್ಯತ್ಯುಷ್ಣಶ್ಚ ಚಂದ್ರಮಾಃ .
ಅಪ್ಯಧಃ ಪ್ರಸರೇದಗ್ನಿಃ ನಾಹಂ ಸ್ಯಾಂ ವಿಕೃತಃ ಕ್ವಚಿತ್ .. 7..

ಯಥೈವ ವ್ಯೋಮ್ನಿ ನೀಲತ್ವಂ ಯಥಾ ನೀರಂ ಮರುಸ್ಥಲೇ .

ಪುರುಷತ್ವಂ ಯಥಾ ಸ್ಥಾಣೌ ಶುಕ್ತೌ ವಾ ರಜತಸ್ಥಿತಿಃ .. 8..
ಮಯಿಭೂಮ್ನಿ ಪರಾನಂದೇ ನಿರ್ವಿಕಾರೇಽದ್ವಯೇ ತಥಾ .

ಮಾಯಯಾರೋಪಿತಶ್ಚಾಪಿ ವಿಕಾರೋ ಮೇ ನ ಸಜ್ಜತೇ .. 9..

ಮಾಯಾ ತತ್ಸರ್ವಕಾರ್ಯಂಚ ತಮಃ ಶದ್ವೇನ ಚೋಚ್ಯತೇ .

ಜ್ಯೋತಿಷಾಂ ಜ್ಯೋತಿರೇವಾಹಂ ತಮಃಪಾರೇಽಸ್ಯ ಸುಸ್ಥಿತಃ .. 10..
ಭೋಗ್ಯಹೀನೋಽಹಮಾನಂದಃ ಚೈತ್ಯನಿರ್ಮುಕ್ತಚಿದ್ಘನಃ .
ಸ್ವೇ ಮಹಿಮ್ನಿ ಸ್ವಸತ್ತಾಕಃ ಸನ್ಮಾತ್ರೋಽಹಂ ಸ್ವಭಾವತಃ .. 11..
ಮತ್ತ ಐರಾವತೋ ಬದ್ಧಃ ಸರ್ಷಪೀಕೋಣಕೋಟರೇ .

ಮಶಕೇನ ಕೃತಂ ಯುದ್ಧಂ ಸಿಂಹೋಘೈ ರೇಣುಕೋಟರೇ .. 12..

ಪದ್ಮಾಕ್ಷೇ ಸ್ಥಾಪಿತೋ ಮೇರುಃ ನಿಗೀರ್ಣೋ ಭೃಂಗಸೂನುನಾ .

ವಂಧ್ಯಾಪುತ್ರೇಣ ಪಶ್ಚಾತ್ಸ ಶಶಶೃಂಗೇಣ ವೈ ಹತಃ .. 13..
ಮೃಗಾಂಭೋತ್ತುಂಗಕಲ್ಲೋಲೈಃ ಬಲಾದಾಕೃಷ್ಟವನ್ನಭಃ .
ತಸ್ಮಿನ್ನಿಮಜ್ಯ ಸುಸ್ನಾತಾನ್ಪ್ರಾಣಾಂಸ್ತ್ಯಕ್ತ್ವಾ ದಿವಂ ಗತಂ .. 14..

ಯಥೈತ್ತತ್ತಾವದೇವಂ ಸ್ಯಾತ್ ಅರ್ಥಶೂನ್ಯವಿಕಲ್ಪನಂ .

ಮಾಯಾತತ್ಕಾರ್ಯರೂಪಸ್ಯ ಮಯ್ಯನಂತಚಿದರ್ಣವೇ .. 15..

ನೋದೇತಿ ನಾಸ್ತಮಾಯಾತಿ ಮಯಿ ಕಿಂಚಿನ್ನ ಕಿಂಚನ .

ಸದ್ಘನಶ್ಚಿದ್ಘನೋ ವಾಽಹಮಾನಂದಘನ ಏವ ವಾ .. 16..

ಏಕೋಽಹಮದ್ವಯೋಽಹಂ ವಾ ಸ್ವಭಾವಪರಿನಿಷ್ಠಿತಃ .
ನ ಜಾತಂ ಜಾಯತೇ ಕಿಂಚಿತ್ ಜನಿಷ್ಯತಿ ನ ವಾ ಮಯಿ .. 17..

ಚಿದ್ರೂಪತ್ವಾನ್ನ ಮೇ ಜಾಡ್ಯಂ ಸತ್ಯತ್ವಾನ್ನಾನೃತಂ ಮಮ .

ಆನಂದತ್ವಾನ್ನ ಮೇ ದುಃಖಮೇಕೋಽಹಂ ನಿತ್ಯನಿರ್ಮಲಃ .. 18..
ಇತಿ ಶ್ರೀರಾಮದಾಸಕೃಪಾನ್ವಿತೈಃ ಭಗವದ್ಭಿಃ ಶ್ರೀಧರಸ್ವಾಮಿಭಿಃ ವಿರಚಿತೇ
ಪರಿವ್ರಾಡ್-ಮನನೇ ಪ್ರಥಮಪ್ರಕರಣಂ ಸಂಪೂರ್ಣಂ ..

ದ್ವಿತೀಯಪ್ರಕರಣಂ
ಸರ್ವಭಾವಾಂತರಸ್ಥಾಯ ಚೈತ್ಯಮುಕ್ತಚಿದಾತ್ಮನೇ .

ಪ್ರತ್ಯಕ್ಚೈತನ್ಯರೂಪಾಯಮಹ್ಯಮೇವ ನಮೋ ನಮಃ .. 1..
ಶಾಸ್ತ್ರಾಭ್ಯಾಸೈರ್ಬುದ್ಧಿಸೌಕ್ಷ್ಮ್ಯಂ ಸೂಕ್ಷ್ಮತತ್ತ್ವಾವಗಾಹನೇ .

ದೃಶ್ಯತೇ ತ್ವಗ್ರಯಾ ಬುದ್ಧ್ಯಾ ಸೂಕ್ಷ್ಮಯಾ ಸೂಕ್ಷ್ಮದರ್ಶಿಭಿಃ .. 2..
ಕರ್ಮಾಣಿ ಚಿತ್ತಶುದ್ಧ್ಯರ್ಥ ಐಹಿಕಾರ್ಥಸುಖಾಪ್ತಯೇ .

ಔಪಾಸನೇನ ಐಕಾಗ್ರ್ಯಂ ಚಿತ್ತಸ್ಯ ಚ ವಿಧೀಯತೇ .. 3..

ಶಾಸ್ತ್ರಮಭ್ಯಸ್ಯ ಮೇಧಾವೀ ಜ್ಞಾನವಿಜ್ಞಾನತತ್ಪರಃ .
ಪಲಾಲಮಿವ ಧಾನ್ಯಾರ್ಥೀ ತ್ಯಜೇದ್ ಗ್ರಂಥಮಶೇಷತಃ .. 4..
ಉಲ್ಕಾಹಸ್ತೋ ಯಥಾ ಲೋಕೇ ದ್ರವ್ಯಮಾಲೋಕ್ಯ ತಾಂ ತ್ಯಜೇತ್ .

ಜ್ಞಾನೇನ ಜ್ಞೇಯಮಾಲೋಕ್ಯ ಪಶ್ಚಾತ್ತತ್ಪರಿವರ್ಜಯೇತ್ .. 5..

ಆತ್ಮಾನಮಾತ್ಮನಃ ಸಾಕ್ಷಾತ್ ಬ್ರಹ್ಮಬುದ್ಧ್ಯಾ ಸುನಿಶ್ಚಲಂ .

ದೇಹಜಾತ್ಯಾದಿಸಂಬಂಧಾನ್ ವರ್ಣಾಶ್ರಮವ್ಯವಸ್ಥಿತಾನ್ .. 6..

ವೇದಶಾಸ್ತ್ರಪುರಾಣಾನಿ ಪದಪಾಂಸುಮಿವ ತ್ಯಜೇತ್ .

ನಾನುಧ್ಯಾದ್ ಬಹೂನ್ಶಬ್ದಾನ್ ವಾಚೋವಿಗ್ಲಾಪನಂ ಹಿ ತತ್ .. 7..

ವಿಜ್ಞೇಯೋಽಕ್ಷರತನ್ಮಾತ್ರಂ ಜೀವಿತಂ ಚಾಪಿ ಚಂಚಲಂ .

ವಿಹಾಯ ಶಾಸ್ತ್ರಜಾಲಾನಿಯತ್ಸತ್ಯಂ ತದುಪಾಸ್ಯತಾಂ .. 8..

ನ ಕರ್ಮಣಾ ನ ಪ್ರಜಯಾ ಧನೇನಾಪ್ಯವದತ್ಶ್ರುತಿಃ .
ಅಮೃತತ್ವಂ ಚ ತ್ಯಾಗೇನ ಮುಮುಕ್ಷೂಣಾಂ ವಿಮುಕ್ತಯೇ .. 9..

ಯೋಂತಃಶೀತಲಯಾ ಬುದ್ಧ್ಯಾ ರಾಗದ್ವೇಷವಿಮುಕ್ತಯಾ .

ಸಾಕ್ಷಿವತ್ಪಶ್ಯತೀದಂ ಹಿ ಜೀವಿತಂ ತಸ್ಯ ಶೋಭತೇ .. 10..

ಪರಾತ್ಮನಿ ಚಯೋ ರಕ್ತಃ ವಿರಕ್ತೋಽಪರಮಾತ್ಮನಿ .

ಸರ್ವೈಷಣಾವಿನಿರ್ಮುಕ್ತಃ ಸ ಭೈಕ್ಷಂ ಭೋಕ್ತುಮರ್ಹತಿ .. 11..

ಅಹಮೇವಾಕ್ಷರಂ ಬ್ರಹ್ಮ ವಾಸುದೇವಾಖ್ಯಮದ್ವಯಂ .

ಇತಿ ಭಾವೋ ಧ್ರುವೋ ಯಸ್ಯ ತದಾ ಭವತಿ ಭೈಕ್ಷಭುಕ್ .. 12..

ಸಶಿಖಂ ವಪನಂ ಕೃತ್ವಾ ಬಹಿಃಸೂತ್ರಂ ತ್ಯಜೇದ್ ಬುಧಃ .
ಯದಕ್ಷರಂ ಪರಂ ಬ್ರಹ್ಮ ತತ್ಸೂತ್ರಮಿತಿ ಧಾರಯೇತ್ .. 13..

ಇತಿ ಶ್ರೀರಾಮದಾಸಕೃಪಾನ್ವಿತೈಃ ಭಗವದ್ಭಿಃ ಶ್ರೀಧರಸ್ವಾಮಿಭಿಃ ವಿರಚಿತೇ
ಪರಿವ್ರಾಡ್-ಮನನೇ ದ್ವಿತೀಯಪ್ರಕರಣಂ ಸಂಪೂರ್ಣಂ .

ತೃತೀಯಪ್ರಕರಣಂ
ಅಧ್ರುವೈಃಸಾಧನೈರ್ನ ಸ್ಯಾತ್ ಧ್ರುವಪ್ರಾಪ್ತಿಃಸ್ವತೋಭವಾ .

ಬ್ರಹ್ಮೈವಾಹಂ ಶುದ್ಧಬುದ್ಧೋ ಹ್ಯಜ ಆತ್ಮಾ ಮಹಾನ್ ಧೃವಃ .. 1..
ಅಕೃತೇನ ಕೃತೇನಾಪಿ ಪ್ರಾಪ್ತಿಃ ಸ್ಯಾನ್ನ ಕದಾಚನ .

ಅಖಂಡೈಕರಸೋ ಹ್ಯಾತ್ಮಾ ಬ್ರಹ್ಮೈವಾಹಂ ಸನಾತನಃ .. 2..
ಸೂಕ್ಷ್ಮಬುದ್ಧ್ಯಾ ಚ ಕಿಂ ಜ್ಞೇಯಂ ಮಮ ನಿತ್ಯೋಪಲಬ್ಧಿತಃ
ಹೃದ್ಯಂತರ್ಜ್ಯೋತಿರೇವಾಹಂ ಸ್ವಯಂಜ್ಯೋತಿಃ ಸ್ವಭಾವತಃ .. 3..
ವೇದಶಾಸ್ತ್ರಪುರಾಣಾನಿ ಭೂತಾನಿ ಸಕಲಾನ್ಯಪಿ .

ಯೇನಾರ್ಥವಂತಿ ತಂ ಕಿಂ ಮಾಂ ವಿಜ್ಞಾತಾರಂ ಪ್ರಕಾಶಯೇತ್ .. 4..

ಸ್ವಯಂ ಪ್ರಕಾಶರೂಪಂ ತತ್ಕಿಂ ಶಾಸ್ತ್ರೇಣ ಪ್ರಕಾಶ್ಯತೇ .

ನಿತ್ಯಪ್ರಾಪ್ತೇ ಹಿ ಮದ್ರೂಪಂ ನಿಃಶಬ್ದಂ ಬ್ರಹ್ಮ ನಿರ್ಗುಣಂ .. 5..

ಶ್ರವಣಂ ತು ಗುರೋಃ ಪೂರ್ವಂ ಮನನಂ ತದನಂತರಂ .

ನಿದಿಧ್ಯಾಸನಮಿತ್ಯೇತತ್ಪೂರ್ಣಬೋಧಸ್ಯ ಕಾರಣಂ .. 6..

ಶೃಣ್ವಂತ್ವಜ್ಞಾತತತ್ತ್ವಾಸ್ತೇ ಜಾನನ್ ಕಸ್ಮಾತ್ಶೃಣೋಮ್ಯಹಂ .

ಮಂತಂತಾಂ ಸಂಶಯಾಪನ್ನಾಃ ನ ಮನ್ಯೇಽಹಮಸಂಶಯಃ .. 7..
ವಿಪರ್ಯಸ್ತೋ ನಿದಿಧ್ಯಾಸೇತ್ಕಿಂ ಧ್ಯಾನಮವಿಪರ್ಯಯೇ .

ದೇಹಾತ್ಮತ್ವವಿಪರ್ಮಾಸಂ ನ ಕದಾಚಿದ್ ಭಜಾಮ್ಯಹಂ .. 8..

ನ ಕರ್ಮಣಾ ನೋ ಪ್ರಜಯಾ ವಿತ್ತೇನಾಪಿ ಭವೇತ್ಸುಖಂ .

ಸುಖಂ ಭೂಮಾಹಮೇವಾಹಂ ಸರ್ವೋಪಾಸ್ಯೋಽದ್ವಯಃ ಶಿವಃ .. 9..
ನ ಮೇ ಚಿತ್ತಂ ನ ತಚ್ಛುದ್ಧಿ ಮಯಾ ಕಿಂಚಿದಪೇಕ್ಷ್ಯತೇ .

ಅಪ್ರಾಣೋ ಹ್ಯಮನಾಃ ಶುದ್ಧಃ ಇತ್ಯಾದಿಶ್ರುತಿಶಾಸನಾತ್ .. 10..

ಐಹಿಕಾಮುಷ್ಮಿಕಾರ್ಥೇ ವಾ ಸಿದ್ಧಯೇ ಮುಕ್ತಯೇಽಪಿ ವಾ .

ನ ಮೇಽಸ್ತಿ ಕಿಂಚಿತ್ಕರ್ತವ್ಯಂ ಸುಖರೂಪೋಽಹಮಾತತಃ .. 11..
ದುಃಖಿನೋಽಜ್ಞಾಃ ಸಂಸಂತುಕಾಮಂ ಪುತ್ರಾದ್ಯಪೇಕ್ಷಯಾ .

ಪರಮಾನಂದಪೂರ್ಣೋಽಹಂ ಸಂಸರಾಮಿ ಕಿಮಿಚ್ಛಯಾ .. 12..

ಅನುತಿಷ್ಠಂತು ಕರ್ಮಾಣಿ ಪರಲೋಕಧಿಯಾಸವಃ .
ಸರ್ವಲೋಕಾತ್ಮಕಃ ಕಸ್ಮಾತ್ ಅನುತಿಷ್ಠಾಮಿ ಕಿಂ ಕಥಂ .. 13..

ಕಿಂ ಕರೋಮಿ ಕ್ವ ಗಚ್ಛಾಮಿ ಕಿಂ ಗೃಹ್ಣಾಮಿ ತ್ಯಜಾಮಿ ಕಿಂ .

ಯನ್ಮಯಾ ಪೂರಿತಂ ಸರ್ವಂ ಮಹಾಕಲ್ಪಾಂಬುನಾ ಯಥಾ .. 14..

ಬ್ರಹ್ಮಾದಿಕೀಟಪರ್ಯಂತಾಃ ಪ್ರಾಣಿನೋ ಮಯಿ ಕಲ್ಪಿತಾಃ .
ಬುದ್ಬುದಾದಿವಿಕಾರಾಂತಾಃ ತರಂಗಾಃ ಸಾಗರೇ ಯಥಾ .. 15..

ತರಂಗಸ್ಥಂ ದ್ರವಂ ಸಿಂಧುಃ ನ ವಾಂಛತಿಯಥಾ ತಥಾ .

ಬ್ರಹ್ಮಾನಂದೇ ನಿಮಗ್ನಸ್ಯ ವಿಷಯಾಶಾ ನ ತದ್ಭವೇತ್ .. 17..

ಸ್ವಾನ್ಮನ್ಯಾರೋಪಿತಾಶೇಷಭಾಸವಸ್ತು ನಿರಸ್ಯ ಚ .

ಅಹಮೇವ ಪರಂ ಬ್ರಹ್ಮ ಪೂರ್ಣಮದ್ವಯಮಕ್ರಿಯಂ .. 18..

ಯಥಾಕಾಶೇ ಭವೇದ್ವಾರ್ವಾಯುನಾ ಖಂ ನ ಚಾಲ್ಯತೇ .

ತಥಾ ಮಯಿ ಸ್ಯಾದ್ಯದಹಂ ಬ್ರಹ್ಮಾಸ್ಮಿ ನ ಹಿ ಚಂಚಲಃ .. 19..
ಚಿದ್ಘನಃ ಸದ್ಘನೋಽಹಂ ವಾ ಹ್ಯಾನಂದಘನ ಏವ ಚ .

ನ ಮೇಽಸ್ತಿ ಮಾಯಾ ಚಾಂಚಲ್ಯಂ ನ ಮೇ ಸ್ಫೂರ್ತ್ಯಾ ಪೃಥಕ್ ಸ್ಥಿತಿಃ .. 20..
ಚಿನ್ಮಾತ್ರತ್ವಾನ್ನ ಮೇ ಜಾಡ್ಯಂ ಜಾಡ್ಯಾಭಾವಾನ್ನ ವಿಸ್ಮೃತಿಃ .
ವಿಸ್ಮೃತ್ಯಭಾವತೋ ನೈವ ಬ್ರಹ್ಮವಾಹಂ ಸ್ಮೃತಿಶ್ಚ ಮೇ .. 21..

ಯದಾ ನ ಮಯ್ಯಹಂ ಬ್ರಹ್ಮ ಸ್ಮೃತಿರ್ಭವಿತುಮರ್ಹತಿ .

ಲಕ್ಷೀಕೃತ್ಯ ಚ ಮಾಂ ಮಾಯಾ ಸ್ಫೂರತ್ಯೇವಂ ಸ್ಫುಟಂ ತತಃ .. 22..
ಇತಿ ಶ್ರೀರಾಮದಾಸಕೃಪಾನ್ವಿತೈಃ ಭಗವದ್ಭಿಃ ಶ್ರೀಧರಸ್ವಾಮಿಭಿಃ ವಿರಚಿತೇ
ಪರಿವ್ರಾಡ್-ಮನನೇ ಚತುರ್ಥಪ್ರಕರಣಂ ಸಂಪೂರ್ಣಂ ..

ಪಂಚಮಪ್ರಕರಣಂ
ಲೋಹಚುಂಬಕವನ್ಮಾಯಾಯತ್ಸಾನ್ನಿಧ್ಯಾಜ್ಜಡಾಽಪಿ ಚ .

ಚೇತನತ್ವಮವಾಪ್ನೋತಿ ತದಹಂ ಬ್ರಹ್ಮ ನಿಶ್ಚಲಂ .. 1..

ಬ್ರಹ್ಮೈವಾಸೀದಿದಂ ಹ್ಯಗ್ರೇ ಏಕಮೇವಾಽವದತ್ಶೃತಿಃ .

ಛಾಯಯಾ ದೇಹಸಂಬಂಧೋ ಯಥಾ ಭವಿತು ಮರ್ಹತಿ .

ತಥೈವ ಮಮ ಸಂಬಂಧೋ ಮಾಯಯಾ ಚ ಭವೇದಿಹ .. 18..

ದೇಹಸ್ಯ ಸತ್ತಾ ಛಾಯಾಯಾಂ ತಥಾಽಽಸ್ಯಾಂ ಮತ್ಸ್ಥಿತಿರ್ಭವೇತ್ .

ಮಾಯಾವೃದ್ಧಿಕ್ಷಯಾಭ್ಯಾಂ ಚ ಕ್ವಚಿನ್ನಾಸ್ತಿ ಪೃಥಕ್ ಸ್ಥಿತಿಃ .. 19..
ಅವ್ಯಕ್ತೇ ತ್ವೀಶ್ವರಃ ಪ್ರೋಕ್ತಸ್ತಥಾ ಮಹತಿ ವಿಶ್ರುತಃ .
ಹಿರಣ್ಯಗರ್ಭನಾಮ್ನಾತ್ರ ಸಂಕಲ್ಪಸ್ಯೋದಯಃ ಶ್ರುತಃ .. 20..

ನಾನಾಕಾರೈಸ್ತತಃ ಸ್ವಸ್ಯ ಬಹುತ್ವಮುಪಪಾದಿತಂ .

ರೂಪಂ ರೂಪಂ ಬಭೂವಾತ್ರ ಶ್ರುತೇರ್ಗೀಃ ಸಂಪ್ರವರ್ತತೇ .. 21..

ಬೀಜಮೇಕಂಯಥಾಸ್ವಸ್ಮಾದ್ಬಹೂನ್ಯುತ್ಪಾದಯೇತ್ತಥಾ .

ಹಿರಣ್ಯಗರ್ಭ ಏವಾಯಂ ಬಹ್ವಾಹಂ ರೂಪತೋಽಭವತ್ .. 22..

ಅವ್ಯಕ್ತಂ ಕಾರಣಂ ತಸ್ಮಾನ್ಮಹಲ್ಲಿಂಗವಪುರ್ಭವೇತ್ .

ಯತ್ರೇಕೋಽಹಂ ಬಹು ಸ್ಯಾಂ ವೈ ಸಂಕಲ್ಪೋದ್ಗಮ ಈರಿತಃ .. 23..
ಡಾಲಿಮೇಹಿಯಥಾ ತಸ್ಯ ಬೀಜಾನ್ಯಂತರ್ಭವಂತಿ ಹಿ .

ಯಥಾ ಡಾಲಿಮ ಇತ್ಯುಕ್ತಃ ಸರ್ವಬೀಜಸಮಷ್ಟಿತಃ .. 24..
ತಥಾಽಹಮೋ ಬಹುತ್ವಂ ಚ ಸ್ವರ್ಣಗರ್ಭೇ ಪ್ರತಿಷ್ಠಿತಂ .

ಹಿರಣ್ಯಗರ್ಭ ಇತ್ಯುಕ್ತಃ ಸರ್ವೋಹಂ ಮಾನ್ಯತಃ ಶ್ರುತೌ .. 25..

ಯೋಗೇನಾತ್ಮಾ ಸೃಷ್ಟಿವಿಧೋ ದ್ವಿಧಾರೂಪೋ ಬಭೂವ ಸಃ .
ಪುಮಾಂಶ್ಚ ದಕ್ಷಿಣಾರ್ಧಾಂಗೇ ವಾಮಾರ್ಧಾ ಪ್ರಕೃತಿಃ ಸ್ಮೃತಾ .. 26..

ಸರ್ವ ಮಿಥುನಮೇತಸ್ಮಾದ್ ಅಗ್ನಿಷೋಮಾತ್ಮಕಂ ಜಗತ್ .

ಏನಯೋಃ ಸನ್ನತಿಃ ಸಾಽಪಿ ಸರ್ವಾ ಸ್ತ್ರೀಪುರುಷಾತ್ಮಕಾ .. 27..

ಅರ್ಧೋ ವಾ ಏಷಯತ್ಪತ್ನೀ ದ್ವೇಧಾತ್ಮಾನಮಪಾದಯತ್ .

ಸ್ತ್ರೀಪುಮಾಂಸ್ಮೈ ರಹಂ ಚೈಕಂ ಶ್ರುತ್ಯಾ ಚಾನುಭವೇನ ಚ .. 28..

ಅನೇಕ ನಾಮರೂಪಾಭ್ಯಾಂ ಸೃಷ್ಟಿರೇವಂ ಪ್ರವರ್ತಿತಾ .

ಜಾತಿಶೀಲಗುಣೈಃ ಕೃತ್ಯೈ ತಥಾ ಭೂರಾದಯಃ ಕ್ರಮಾತ್ .. 29..

ಸ್ತ್ರೀಪುಮಾನ್ರೂಪತಃ ಸರ್ವಾ ಪ್ರವೃತ್ತಿಃ ಸೃಷ್ಟಿಸರ್ಜನೇ .

ಮಾತಾಪಿತೃಮಲೋದ್ಭೂತೇ ದೇಹೇಽಸಂಗೋಽಹಮಾನತಃ .. 30..
ಅನೇಕ ರೋಚಕೈರ್ವಾಕ್ಯೈರ್ಮಯಿ ಸೃಷ್ಟಿರ್ವಿಕಲ್ಪ್ಯತೇ .

ಏಕೋಽಹಮಿ ನ ಚಾನನ್ಯೇ ಭಿನ್ನವಾರ್ತಾಽಪಿ ಸಂಭವೇತ್ .. 31..

ಅಹಂರೂಪೇಣ ಮಾತ್ರೇಷು ಹ್ಯಲಿಂಗಂ ಭೇದವರ್ಜಿತಂ .

ಸುವಿಧಾಯ ಶ್ರುತಿರ್ವಕ್ತಿ ಚಾತ್ಮಾನಂ ಜಾನಥಾಽದ್ವಯಂ .. 32..

ನ ಸ್ತ್ರೀ ನಾಹಂ ಪುಮಾಂಶ್ಚಾಪಿ ನ ಬಾಲೋ ಬಾಲಿಕಾಽಪಿ ಚ .

ಸರ್ವಸ್ಮಿನ್ಮಾಂ ಹಿ ಚಿನ್ಮಾತ್ರಂ ಯಂ ಪಶ್ಯೇತ್ಸ ಹಿ ಮುಕ್ತಿಭಾಕ್ .. 33..

ಸರ್ವಭೂತಸ್ಥಮಾತ್ಮಾನಂ ಸರ್ವಭೂತಾನಿ ಚಾತ್ಮನಿ .

ಸಂಪಶ್ಚನ್ಬ್ರಹ್ಮ ಪರಮಂಯಾತಿ ನಾನ್ಯೇನ ಹೇತುನಾ .. 34..

ಸಮಂ ಸರ್ವೇಷು ಭೂತೇಷು ತಿಷ್ಠಂತಂ ಪರಮೇಶ್ವರಂ .

ವಿನಶ್ಯತ್ಸ್ವವಿನಶ್ಯಂತಂ ಯಃ ಪಶ್ಯತಿ ಸ ಪಶ್ಯತಿ .. 35..

ಕಾಲತ್ರಯೇಯಥಾ ಸರ್ಪೇ ರಜ್ಜೋ ನಾಸ್ತಿ ತಥಾ ಮಯಿ .

ಅಹಂಕಾರಾದಿ ದೇಹಾಂತಂ ಜಗನ್ನಾಸ್ತ್ಯಹಮದ್ವಯಃ .. 36..
ಇತಿ ಶ್ರೀರಾಮದಾಸಕೃಪಾನ್ವಿತೈಃ ಭಗವದ್ಭಿಃ ಶ್ರೀಧರಸ್ವಾಮಿಭಿಃ ವಿರಚಿತೇ
ಪರಿವ್ರಾಡ್-ಮನನೇ ಪಂಚಮಪ್ರಕರಣಂ ಸಂಪೂರ್ಣಂ ..

ಷಷ್ಠಪ್ರಕರಣಂ
ಕಾರಣಂಯಸ್ಯ ವೈ ಕಾರ್ಯಂ ಕಾರ್ಯಾಭಾವಾನ್ನ ಕಾರಣಂ .

ಮಯಿಮತ್ತಃ ಪೃಥಙ್ನಾಸ್ತಿ ಕಾರ್ಯಂ ನಾಽಹಂ ನ ಕಾರಣಂ .. 1..

ಅಸತೋ ಮಾ ಸದ್ಗಮಯ ತಮಸೋ ಮಾ ಜ್ಯೋತಿರಿತಿ .

ಮೃತ್ಯೋರ್ಮಾಮೃತವತ್ವಂಚ ಪ್ರಾರ್ಥನಾ ದೃಶ್ಯತೇ ಶ್ರುತೌ .. 2..

ಅಸತ್ತಮೋ ಮೃತ್ಯುರೂಪಂ ಕಾರ್ಯಮೇತತ್ತತಃ ಸ್ಫುಟಂ .

ಕಾರ್ಯಸ್ಯೈತಸ್ಯ ಯತ್ಸ್ಯಾತ್ತತ್ಕಾರಣಂ ತಾದೃಗೇವಹಿ .. 3..

ಅಸತ್ತಮೋ ಮೃತ್ಯುರೂಪಮಿದಮಗ್ರೇಽವದತ್ಶೃತಿಃ .
ತೇಂ ನೈವ ಪಶ್ಚಾತ್ತತ್ಕಾರ್ಯಂ ವ್ಯಾಕೃತಂ ತಾವದೇವ ಹಿ .. 4..

ಕಾರ್ಯೇಷು ಕಾರಣಗುಣಾಃ ಸಂಕ್ರಾಮಂತೀತಿ ನ್ಯಾಯತಃ .
ಕಾರ್ಯಕಾರಣಯೋರ್ಮೇಲಃ ಸಮೀಚೀನತಯಾ ಸ್ಥಿತಾ .. 5..

ಜಾಗ್ರತ್ಸ್ವಪ್ನಪ್ರಪಂಚಸ್ಯ ಕಾರಣಂ ಶೂನ್ಯಮೇವ ತತ್ .

ಸೌಷುಪ್ತಪ್ರತ್ಯಯಾದೇವಂ ಮಾಯಾರೂಪಂ ವಿಬುಧ್ಯತೇ .. 6..

ತುಚ್ಛಾಽನಿರ್ವಚನೀಯಾಯಾ ಶ್ರುತಾ ಶಕ್ತಿಃ ಸ್ವಭಾವತಃ .
ತಸ್ಯಾ ರೂಪೇಣ ತತ್ಕಾರ್ಯಂ ತಥೈವೇತ್ಯೇವ ಗಮ್ಯತೇ .. 7..

ಶಕ್ತ್ಯೈವ ಕಾರ್ಯಜನನಂ ಶಕ್ತಿರೇವ ಹಿ ಕಾರಣಂ .

ಮಾಯಾಕಾರ್ಯಮಿದಂ ಸರ್ವಂ ತತಃ ಸರ್ವೈರ್ನಿಗದ್ಯತೇ .. 8..

ಕಾರ್ಯಂ ಜಡಂಯತಃ ಸರ್ವಂ ಶಕ್ತಿಃ ಸಾಽಪಿ ಜಡಾ ಭವೇತ್ .

ರಸೋಽಹಂ ಸಚ್ಚಿದಾನಂದಃ ಜಡಾ ಪ್ರಕೃತಿರುಚ್ಯತೇ .. 9..

ಶೂನ್ಯಂ ಪೂರ್ಣಾಂಕಸಂಯುಕ್ತಂ ಯದ್ವದ್ಗಣ್ಯಂ ತಥೈವ ಹಿ .

ಮಾಯಾ ತತ್ಕಾರ್ಯಸಕಲಂ ಮದ್ಯೋಗಾದೇವ ಗಣ್ಯತೇ .. 10..

ಮಾಯಾಕಾರ್ಯಸ್ಯ ವೈವಿಧ್ಯಂ ಮದ್ವಿನಾ ನೈವ ಸಿದ್ಧ್ಯತಿ .

ವಿನೈಕಗಣನಾಂ ಕ್ವಾಪಿ ಕಾಽಪಿ ಸಂಖ್ಯಾ ನ ವಿದ್ಯತೇ .. 11..

ಸ್ವೇ ಮಹಿಮ್ನಿ ಸದೈಕೋಽಸ್ಮಿ ಚಿನ್ಮಾತ್ರೋಽಹಂ ಸ್ವಭಾವತಃ .
ನಿತ್ಯಂ ಮಾಯಾವಿದ್ಯಯೋಸ್ತತ್ಕಾರ್ಯಂಸ್ಯಾಭಾವಭಾವಯೋಃ .. 12..
ಸತ್ಯಜ್ಞಾನಾನಂತತೋಽಹಂ ಪ್ರತಿಯೋಗಿತಯಾ ಸ್ಥಿತಃ .
ಮಚ್ಚೇತನವತೀ ಸೇಯಂ ಜಜ್ಞೇಽನೃತಜಡಂ ಜಗತ್ .. 13..

parivrADmananam.pdf 9



ಪರಿವ್ರಾಡ್ಮನನಂ

ತತೋ ಮದ್ಬ್ರಹ್ಮರೂಪಸ್ಯ ಕಾರಣತ್ವಂ ಜಗೌ ಶ್ರುತಿಃ .
ಯತೋ ವಾನೇನ ವಾಕ್ಯೇನ ತದಧ್ಯಾರೋಪಿತಂ ಕಿಲ .. 14..

ಕಾರ್ಯೇ ಕಾರಣತಾ ಯಾತಾ ಕಾರಣೇ ನ ಹಿ ಕಾರ್ಯತಾ .

ಕಾರಣತ್ವಂ ತತೋ ಗಚ್ಛೇತ್ ಕಾರ್ಯಾಭಾವೇ ವಿಚಾರತಃ .. 15..
ಅಥಾಽಹಂ ಶುದ್ಧಬೋಧಶ್ಚ ಕಾರ್ಯಕಾರಣವರ್ಜಿತಃ .
ಏಕ ಏವಾದ್ವಿತೀಯೋಽತ್ರ ತ್ವವಾಙ್ಮನಸಗೋಚರಃ .. 16..
ಚಿದಾನಂದೇ ನ ಮಯ್ಯೇವಮಸದಾದಿಕಲಕ್ಷಣಾ .

ಮಾಯಾಽವಿದ್ಯಾ ನ ತತ್ಕಾರ್ಯೇ ದುಃಖಾನೃತಜಡಂ ಚಯತ್ .. 17..

ಪ್ರಮಾದೋ ಮೃತ್ಯುರಿತ್ಯಾಹುಃ ಮೃತ್ಯುರತ್ಯಂತವಿಸ್ಮೃತಿಃ .
ಕಾರ್ಯಂ ಸರ್ವಂ ಮೃತ್ಯುರೂಪಂ ಕಾರ್ಯೇ ಮದ್ವಿಸ್ಮೃತಿರ್ಯತಃ .. 18..
ಕಾರ್ಯಸ್ಯೈತಸ್ಯ ಪೂರ್ವಂ ಕಾರಣಂ ಸಾಽಪಿ ವಿಸ್ಮೃತಿ .

ಶಕ್ತಿರ್ಮೃತ್ಯುರಿತಿ ಖ್ಯಾತಾ ನಿತ್ಯಬೋಧೇ ನ ಸಾ ಮಯಿ .. 19..

ಮಾಯೋಪಾಧಿರ್ಜಗದ್ಯೋನಿಃ ಸರ್ವಜ್ಞತ್ವಾದಿಲಕ್ಷಣಃ .
ಮಿಥ್ಯೈವ ಬತ ಮಾಂ ವಕ್ತಿ ಶ್ರುತಿರಧ್ಯಾಪಯತ್ಯಹೋ .. 20..

ಆತ್ಮೈವಾಽಹಮಸನ್ನಾಹಮಾತ್ಮೈವಾಽಹಂ ಚ ನಿರ್ಗುಣಃ .
ಆತ್ಮೈವಾಽಹಂ ನ ಮಾಯಾ ಚ ನ ತತ್ಕಾರ್ಯಮಸಜ್ಜಡಂ .. 21..

ನ ವಿಶ್ವಸ್ತೈಜಸಃ ಪ್ರಾಜ್ಞಾಃ ವಿರಾಟ್ ಸೂತ್ರೇಶ್ವರಃ ಕ್ವಚಿತ್ .

ನ ಪುಮಾನ್ ಪ್ರಕೃತಿಶ್ಚೈವ ನ ನಾರೀ ನ ನರಃ ಕ್ವಚಿತ್ .. 22..

ನ ಸಂಕಲ್ಪೋ ನ ಭುತಾನಿ ನೇಂದ್ರಿಯಾಣಿ ಮನಸ್ತಥಾ .

ಕ್ವಚಿತ್ಸೂಕ್ಷ್ಮಶ್ಚ ಸ್ಥೂಲಶ್ಚ ದೇಹೋ ನಾಹಮಚೇತನಃ .. 23..
ನ ಮೇ ಕಾಮಶ್ಚ ಕ್ರೋಧಶ್ಚ ರಾಗದ್ವೇಷೌ ನ ಮೇ ಕ್ವಚಿತ್ .

ನ ಮೇ ನಾರೀತಿ ಭಾವಃ ಸ್ಯಾತ್ ನ ಮೇ ನರ ಇತಿ ಕ್ವಚಿತ್ .. 24..

ಸತ್ಯಸ್ವರೂಪ ಏವಾಹಂ ಚಿದ್ಘನಾನಂದವಿಗ್ರಹಃ .
ಏಕೋಽಹಂ ನಾಸ್ತಿ ಮತ್ತೋಽನ್ಯತ್ ಅಹಮೇವಾಸ್ಮಿ ಕೇವಲಃ .. 25..
ವಂಧ್ಯಾಮಾತುರಹೋ ಪುತ್ರಃ ಪಿತುರ್ವೈ ಬ್ರಹ್ಮಚಾರಿಣಃ .
ಮೃಗತೃಷ್ಣಾಂಭಸಿ ಸ್ನಾತಃ ಖಪುಷ್ಪಕೃತಶೇಖರಃ .. 26..
ವಿದೇಹ ಏಷ ಆಯಾತಿ ಶಶಶೃಂಗೇಣ ಸಂಯುತಃ .
ಅಜೋ ಸಪರಿವಾರೈಶ್ಚ ನಿಸ್ತತ್ತ್ವಮಖಿಲಂ ಖಲು .. 27..

ಕಾರ್ಯೋಪಾಧಿರಹಂ ಜೀವಃ ಕಾರಣೋಪಾಧಿರೀಶ್ವರಃ .
ಕಾರ್ಯಕಾರಣತಾಂ ಹಿತ್ವಾ ಪೂರ್ಣಬೋಧಾವಶಿಷ್ಯತೇ .. 28..

ತಸ್ಮಾನ್ ಮುಮುಕ್ಷುಭಿರ್ನೈವ ಮತಿರ್ಜೀವೇಶವಾದಯೋಃ .

ಕಾರ್ಯಾ, ಕಿಂತು ಬ್ರಹ್ಮತತ್ತ್ವಂ ನಿಶ್ಚಲೇನ ವಿಚಾರ್ಯತಾಂ .. 29..

ಮಾಯಾಭಾವಾನ್ನ ಚಾವಿದ್ಯಾ ಚೇಶಾಭಾವಾನ್ನ ಜೀವಕಃ .
ಚಿನ್ಮಾತ್ರತ್ವಾನ್ನ ಮೇ ಭೇದಃ ಸತ್ಯತ್ವಾನ್ನ ಚ ಮೇ ಪೃಥಕ್ .. 30..

ಪೂರ್ಣಾಂಕೇ ಮೀಲಿತಂ ಶೂನ್ಯಂ ಪೂರ್ಣಾಂಕೇ ನೈವ ತಿಷ್ಠತಿ .

ತಥಾ ಮನ್ಮೀಲಿತಾ ಮಾಯಾ ಮದ್ರೂಪೇಣೈವ ತಿಷ್ಠತಿ .. 31..

ತಥಾಽನಿರ್ವಚನೀಯಾಯಾ ಮಾಯಾ ಸಾ ಮಯಿ ಸ್ವಾರ್ಚಿಷಿ .. 21..

